
 



 2

Ўзбекистон Республикаси Олий ва ўрта махсус таълим вазирлигининг 
2016 йил “22” январдаги “26”-сонли буйруғининг 2-иловаси билан фан 
дастури рўйхати тасдиқланган. 

 
 
Фан дастури Олий ва ўрта махсус, касб-ҳунар таълими йўналишлари 

бўйича Ўқув-услубий бирлашмалар фаолиятини Мувофиқлаштирувчи 
Кенгашининг 2016 йил “9” январдаги 1-сонли баённомаси билан 
маъқулланган. 

 
 
 
Фаннинг ўқув дастури Ўзбекистон давлат жаҳон тиллари 

университетида ишлаб чиқилди.   
 
 
 
 
      

Tузувчи:  
Валиева З.   - “Табиий фанлар” кафедраси катта ўқитувчиси  

 
 

Тақризчилар:  
Шайхова Г.  - ТТА “Болалар, ўсмирлар гигиенаси ва овқатланиш  

гигиенаси” кафедраси профессори, т.ф.д.; 
 
Р. Мударисова  -  “Табиий фанлар” кафедраси катта ўқитувчиси т.ф.н.  
 

 
 
 
 
 
   
 
 
 
Фан дастури Ўзбекистон давлат жаҳон тиллари университети Илмий 

кенгашида кўриб чиқилган ва тавсия қилинган (2015 йил “26” ноябрдаги 4- 
сонли баённома). 

 
 



 3

КИРИШ 
 
Ушбу дастур  “Ҳаёт фаолияти хавфсизлиги” фани тарихи, ривожи ва  

истиқболи ҳамда Республикамиздаги ижтимоий-иқтисодий ислоҳотлар 
натижалари, ишлаб чиқариш ва ҳудудий хавфсизлик муаммоларининг 
инсон ҳаёти хавфсизлигига таъсири ва улардан муҳофазаланиш чора-
тадбирлари масалаларини қамраб олган. Зеро, ҳозирги даврда хавфсиз 
ҳаётни таъминлаш масалалари энг долзарб муаммолардан бири 
ҳисобланади. Чунки техносфераларда ишлаб чиқариш  жараёнининг  
бузилиши, ишчи-хизматчилар учун иш жойларида санитария ва гигиена 
қоидаларига риоя этилмаслиги, муҳит ривожланишидаги нохуш 
вазиятларнинг мураккаблашуви, давлатлар ўртасида инсоният ҳаётига хавф-
хатар солувчи ҳолатларнинг рўй бериши, инсоният томонидан 
қўлланилаётган турли заҳарли ва зарарли моддалар  ҳамда  воситалар 
кўплаб хавф-хатарларни юзага келтириб, инсонларнинг ҳаётий  фаолиятига, 
саломатлигига, атроф-муҳит тозалигига ва иқтисодиётнинг  барқарор 
ривожланишига таҳдид солмоқда. Шу сабабли ҳам мамлакатимизнинг энг 
долзарб ва кечиктириб бўлмайдиган вазифалари қаторидан аҳоли ҳаётининг 
хавфсизлигини таъминлаш масалалари муҳим ўрин эгаллаган. Айнан шу 
муаммоларнинг ечимини “Ҳаёт фаолияти хавфсизлиги” фани ўрганади.  

Дастурни тайёрлашда Ўзбекистон Республикаси Президентининг 1996 
йил 4 мартдаги “Ўзбекистон Республикаси фавқулодда вазиятлар 
вазирлигини ташкил этиш тўғрисида”ги фармони, Ўзбекистон 
Республикаси қонунлари, Вазирлар Маҳкамасининг Қарорлари, шунингдек, 
Ўзбекистон Республикаси фавқулодда вазиятлар вазирлигининг 2008 йил 3 
сентябрдаги 140-сон буйруғи билан тасдиқланган “Аҳолини Фавқулодда 
вазиятларда ҳаракатланишга тайёрлашга оид йўриқнома”си, Ўзбекистон 
Республикаси Олий ва ўрта махсус таълим вазирлигининг 2008 йил 28 
октябрдаги “Аҳолини Фавқулодда вазиятларда ҳаракатланишга тайёрлашга 
оид йўриқномани ўқув жараёнига татбиқ этиш тўғрисида”ги 318- сон 
буйруғи асос қилиб олинди. 

    
Фаннинг мақсад ва вазифалари 

 
Фан ўқитилишининг мақсади – бўлажак мутахассисларга ҳаётий 

фаолиятларида юзага келадиган хавфларнинг келиб чиқиш сабабларини, 
хусусиятларини, оқибатларини ва уларни йўқотиш қоидаларини, хавфсиз иш 
шароитларини яратиш, табиий,   техноген, экологик ва бошқа тусдаги 
фавқулодда вазиятлардан аҳолини ҳимоя қилиш, уларни назарий ва амалий 
жиҳатдан ҳимояланишга ҳамда жароҳат олганларга бирламчи тиббий ёрдам 
кўрсатиш қоидаларини ўргатишдан иборат.  

Ўқув фанини ўрганишнинг асосий вазифалари: ҳаётий фаолиятда 
юзага келадиган хавфларни идентификациялаш ва уларни ўрганиш, ишлаб 
чиқариш жараёнларида хавфсиз меҳнат шароитларини яратиш, техносферада 
касб касалликларини камайтирадиган ва бахтсиз ҳодисаларни олдини 

оладиган чора-тадбирларни ўрганиш. Шунингдек, аҳолини табиий 
офатлардан, авария ва ҳалокатлардан муҳофазаланиш қоидаларига ўргатиш, 
шикастланиш ўчоқларидаги зарарланган фуқароларни қутқариш ва тиклов 
ишларини ўтказиш, ёнғинга қарши хавфсизлик чораларини кўриш, жароҳат 
олганларга бирламчи тиббий ёрдам кўрсатиш ва бошқа муҳим вазифаларни 
бажара оладиган билим, кўникма ва касбий малакага эга инсонни 
тарбиялашга қаратилган.  

 
Фан бўйича талабаларнинг тасаввур, билим, кўникма ва 

малакаларига қўйиладиган талаблар  
 
“Ҳаёт фаолияти хавфсизлиги” ўқув фанини ўзлаштириш жараёнида 

амалга ошириладиган масалалар доирасида бакалавр: 
- билимларнинг бир бутун тизими билан ўзаро  боғлиқликда ушбу 

фаннинг асосий муаммолари тўғрисида; 
 -  бўлажак касбининг моҳияти ва ижтимоий аҳамияти тўғрисида;  
- хавф-хатарларни идентификациялаш;   
- хавфсизликни таъминлаш тамойиллари, услублари ва воситаларини 

таҳлил қилиш;  
- меҳнат қилиш ва дам олишнинг рационал шароитларини инсон 

физиологиясига таъсири; 
-ишлаб чиқариш санитарияси ва меҳнат гигиенаси 
- инсон организмига хавфли ва зарарли омилларнинг таъсир 

даражалари  тўғрисида тасаввурга эга бўлиши.  
- ҳаёт-фаолият хавфсизлигини таъминлаш соҳасида қабул қилинган 

қонун ҳужжатлари ва бошқа меъёрий-ҳуқуқий ҳужжатларнинг асосий 
талабларини;  

- фаолият хавфсизлиги шароитларини яратишда раҳбар шахсларнинг 
вазифалари ва жавобгарликларини;  

- ишлаб чиқаришдаги жароҳатланиш ва касб касалликларини таҳлил 
қилиш услубларини;  

- хавфли ва зарарли ишлаб чиқариш омилларининг юзага келишининг 
олдини олиш усулларини; 

-ишлаб чиқаришда микроиқлимнинг гигиеник меъёрларини ташкил 
этишни билиши керак.   

 - ишлаб чиқариш тармоқларида хавфсиз иш шароитини ташкил 
этишни; 

  -электр қурилмалари, ускуналар, машина ва механизмларни 
ишлатганда, техник хизмат кўрсатганда ва таъмирлашда кўриладиган асосий 
техника хавфсизлиги талаблари;  

- зарарсиз иш шароитини таъминловчи умумий ва шахсий ҳимоя 
қилиш  воситалари;  

-ёнғин чиқиш сабаблари, уларнинг олдини олиш ва ўчиришнинг 
ташкилий ва техник воситалари; 

- фавқулодда вазиятлар турлари, уларнинг келиб чиқиш сабаблари, 
оқибатларини таҳлил қилиш услублари;  

- фавқулодда вазиятларда инсонлар ва моддий бойликларни сақлаш ва 
қутқариш тамойиллари, услублари ва воситалари тўғрисида тушунчага эга 
бўлиши керак.   

- фавқулодда вазиятларда инсонлар ва моддий бойликларни сақлаш ва 
қутқариш воситаларини ишлатиш бўйича кўникмага эга бўлиши керак.   

-турли ҳолатларда жабрланганларга бирламчи тиббий ёрдам кўрсата 
олиш;  

 - техника, электр ва ёнғин хавфсизлиги талаб ва  меъёрларини тез ва 
қатьийлик  билан амалда бажариш  малакаларига эга бўлиши керак. 

 
Қўйилган вазифалар ўқиш жараёнида талабаларнинг маъруза ва 

семинарларда фаол иштироки ҳамда ўқитувчи кузатувида мустақил таълим 
олиши билан амалга оширилади. 

     
Фаннинг ўқув режадаги бошқа фанлар билан ўзаро боғлиқлиги ва 

услубий жиҳатдан узвийлиги 
 

Инсонларни техносферадаги фаолияти хавфсизлигининг асосларини 
ўрганиш аввало, тирик мавжудотларнинг ўзаро ва атроф-муҳит билан бир-
бирига муносабати тўғрисидаги  умумий билимларда  ҲФXнинг ўрнини 
билишдан бошланади. 

“Ҳаёт фаолияти хавфсизлиги” фанини ўқитиш талабаларнинг ўқиш 
жараёнида ушбу ўқув фани бўйича ўзлаштирилган маълумотларга ҳамда 
ўқув режасида режалаштирилган математика ва табиий-илмий ҳамда 
умумкасбий ва ихтисослик фанлардан олган билимларига таянган ҳолда олиб 
борилади. 

Фаннинг илм-фан ва ишлаб чиқаришдаги ўрни 
 

Ҳаёт фаолияти хавфсизлиги фани ишлаб чиқариш жараёни билан 
бевосита боғланмаган. Ҳаёт фаолияти хавфсизлиги фанини ўрганиш нафақат 
техносферада хавфлар туғилганда, балки ишловчиларни касб касаллигига 
чалинишларини қисқартириш, бахтсиз ҳодисаларни олдини олиш, 
фавқулодда ҳолатларда жабрланганларга бирламчи тиббий ёрдам кўрсата 
олиш, меҳнат қилиш гигиенасини ўрганиш,  шунингдек, биосферада (атроф-
муҳитда) юз берадиган фавқулодда вазиятларда инсонлар ўлими ва моддий 
зарарлар миқиёсини камайтириш имконини беради.  

 
Фанни ўқитишда замонавий ахборот ва педагогик технологиялар 

 
Талабаларнинг “Ҳаёт фаолияти хавфсизлиги” фанини ўзлаштиришлари 

учун ўқитишнинг илғор ва замонавий усулларидан фойдаланиш, янги 
информацион-педагогик технологияларни татбиқ қилиш муҳим аҳамиятга 

эгадир. Фанни ўзлаштиришда дарслик, ўқув ва услубий қўлланмалар, 
маъруза матнлари, тарқатма материаллар, электрон материаллар, электрон 
дарсликлар  вертуал стендлар ва бошқа материаллардан фойдаланилади.   
Шунингдек атрофлича билим олишни таъминлаш мақсадида талабаларга 
мустақил иш мавзулари ҳам берилади. Маъруза, амалий ва лаборатория 
дарсларига мос равишдаги илғор педагогик технологиялардан 
фойдаланилади. 

АСОСИЙ ҚИСМ 
Ҳаёт фаолияти хавфсизлигининг назарий асослари 

 
Ҳаёт фаолияти хавфсизлигини  таъминлаш асослари. Ҳаёт 

фаолияти хавфсизлиги ҳақида тушунча. Ҳаёт фаолияти хавфсизлиги 
фанининг мақсади ва вазифалари. Фаннинг келиб чиқишига хавфсизлик 
муаммоларининг боғлиқлиги. Фаолият хавфсизлигини таҳлил қилиш. Ҳаёт 
фаолияти хавфсизлигининг асосий тушунчалари, уларнинг мазмуни. 
Хавфлар, уларнинг таснифи. Фаолият хавфсизлигини  таъминлаш 
тамойиллари, услублари. Техносферада хавфсизликни таъминлаш 
воситалари. Инсон ва унинг ҳаёт кечириш тизими.  “Инсон - муҳит” 
тизимида инсон омили. Фаолият хавфсизлиги психологияси. Ҳаёт фаолияти 
хавфсизлигининг иқтисодий жиҳатлари. 

 
 Ҳаёт фаолияти хавфсизлигининг ҳуқуқий ва ташкилий асослари.  
 
Ҳаёт фаолияти хавфсизлигининг ҳуқуқий асослари, мазмуни. Ишлаб 

чиқаришда фаолият хавфсизлигини  таъминлаш бўйича қабул қилинган 
асосий қонунлар, стандартлар, низомлар, қоидалар ва меъёрий ҳужжатлар 
тизими. Фаолият хавфсизлиги қонун – қоидаларга амал қилинишини назорат 
қилиш тизими, қоида ва талабларни бузганда тортиладиган жавобгарликлар. 
Ишлаб чиқаришда фаолият хавфсизлигини бошқариш тизими, хавфсизликни 
таъминлашга оид тадбирларини режалаштириш, маблағ билан таъминлаш. 
Ишловчиларни фаолият  хавфсизлиги талабларига амал қилишга ўқитиш 
тизими. Ишлаб чиқаришда фаолият жараёни вақтида юзага келадиган 
жароҳатланишлар ва касб касалликлари, уларнинг келиб чиқиш сабаблари, 
таҳлил қилиш, олдини олиш тадбирлари, ижтимоий-иқтисодий оқибатлари. 

 
Ишлаб чиқариш жараёнлари санитарияси ва гигиенаси   
 
    Инсон меҳнат фаолиятининг физиологик-гигиеник асослари. Инсон 

меҳнат фаолиятига таъсир этувчи салбий омиллар, уларнинг турлари, 
моҳияти ва ҳимояланиш усуллари. Инсон меҳнат фаолиятининг турлари 
(ақлий ва жисмоний). Меҳнатнинг физиологик асослари. Меҳнат жараёнида 
ишловчининг ишлаш қобилятини пасайиши ва зўриқиши.  

Ишлаб чиқаришнинг санитарияси ва гигиенаси меъёрлари, мазмуни. 
Техносферада ҳаво муҳитининг кўрсаткичлари, уларнинг меҳнат фаолиятига 

таъсири, ишлаб чиқариш микроиқлимининг гигиеник меъёрлари, уларнинг 
инсон  организмига таъсири.  

Ишлаб чиқаришда ёритиш ва уни меъёрлари. Табиий ва сунъий 
ёритиш. Ёритишга қўйиладиган санитар-гигиеник талаблар.  

Ишлаб чиқаришда  шовқин ва титраш. Уларнинг инсон организмига 
зарарли таъсири, муҳофаза чора-тадбирларини белгилаш.  

Ультра ва инфратовушларнинг инсон организмига зарарли таъсири. 
Юзага келиш манбалари ва сабаблари. Ҳимояланиш воситалари. 

Ишлаб чиқаришда зарарли нурланишлар, уларнинг хусусиятлари ва 
инсон организмига таъсири ва ҳимояланиш чора-тадбирлари. 

Ўткир заҳарланишлардаги шифокордан олдинги ёрдамнинг умумий 
чора-тадбирлари, кучли таъсир этувчи заҳарли моддалар, заҳарли 
ўсимликлар ва ҳашоратлар чаққанда заҳарланишларнинг ўзига хос 
хусусиятлари ва уларда биринчи ёрдамнинг аҳамияти. 

 
Ҳаёт фаолияти хавфсизлигининг тиббий биологик асослари. 
 

Одам организмининг турли шароитларга мослашиши (адаптация)нинг 
умумий принциплари ва механизми. Ташқи муҳит билан инсон организми 
ўртасидаги боғлиқлик. 
 

Фавқулодда вазиятларда фуқаролар муҳофазаси. 
 Фавқулодда вазиятларда фуқаро муҳофазасининг мақсади ва 

вазифалари, ЎЗбекистон Республикасининг фуқаро муҳофазаси тўғрисидаги 
қонунлари, Ўз.Р. ФМнинг тузилиши, куч ва воситалари,ўқув юртларида ва 
бошқа халқ хўжалиги объектларида ФМни ташкил этиш тартиблари. 
Ўзбекистонда фавқулодда вазиятлар вазирлигини ташкил этилиши ҳамда  
фавқулодда вазиятларда уларнинг олдини олиш ва ҳаракат қилиш давлат 
тизимлари (ФВДТ) тўғрисидаги ва бошқа меъёрий-ҳуқуқий ҳужжатларнинг 
моҳияти. 

 
Табиий  ва техноген тусдаги фавқулодда вазиятлар ва муҳофаза 

тадбирлари.  
 
Ўзбекистон Республикаси Вазирлар Маҳкамасининг 1998 йил 27 

октябрдаги “Техноген, табиий ва экологик тусдаги фавқулодда 
вазиятларнинг таснифи тўғрисида”ги 455-сон қарорининг моҳияти. 
Ўзбекистон Республикасида бўлиши мумкин бўлган табиий офатлар ва 
экологик фавқулодда вазиятларнинг таърифланиши. Ер силкиниши ва 
сурилиши, тупроқ, қор кўчкилари, сув тошқини, кучли шамоллар, 
қурғоқчилик ва сел ҳодисаси офатлари, уларнинг келиб чиқиш сабаблари, 
хусусиятлари, келтирадиган талафотлари ва ҳар бир катастрофик ўчоқда 
олиб бориладиган чора-тадбирлар. Техноген тусдаги офатлар, турлари, 
хусусиятлари, оқибатлари ва уларда муҳофаза тадбирлари.  

Терроризм ва аҳоли муҳофазаси. 
 
Ўзбекистон Республикасининг 2000 йил 31 августдаги “Терроризмга 

қарши кураш тўғрисида”ги қонуннинг мазмун-моҳияти. Терроризм 
тушунчаси, унинг салбий иллатлари ва амалга ошириш услублари. 
Терроризмнинг иқтисодиёт тармоқлари ва аҳоли учун хавфли хусусиятлари. 
Халқаро терроризм ва унга қарши олиб бориладиган ҳаракатлар.  

 
Семинар машғулотларининг тахминий рўйхати 

Бирламчи тиббий ёрдам кўрсатиш асослари. 
 Республикада ҳалокатлар тиббий хизматининг ташкил этилиши ва 

унинг асосий вазифалари. Жабрланганларга бирламчи тиббий ёрдам 
кўрсатишнинг тартиб ва қоидалари. Юрак-ўпка реанимацияси (қайта 
жонлантириш)ни ўтказиш қоидаси, юқори нафас йўллари ўтказувчанлигини 
тиклаш усуллари. Қон кетиши, турлари, вақтинча тўхтатиш усуллари. 
Суякларнинг синиши ва биринчи тиббий ёрдам кўрсатиш. Узоқ вақт эзилиш 
синдромида жароҳатланганларга кўрсатиладиган бирламчи тиббий ёрдам. 
Куйиш ва совуқ олганда,чўкишда, электр токидан шикастланганда тиббий 
ёрдам кўрсатиш. Табиий офат, авария ва катастрофаларда жабрланганларни 
тиббий саралаш (триаж) қоидалари. Жабрланганларни транспортировка 
қилишда ёрдам кўрсатиш.  

Фуқароларни фавқулодда вазиятлардан ҳимоя   қилиш услублари 
ва воситалари, уларнинг хусусиятлари. Фавқулодда ҳолатларда 
қутқарув ва бошқа шошилинч ишларини ташкил этиш. Фуқароларни 
фавқулодда вазиятлардан ҳимоя қилиш услублари ва воситалари, уларнинг 
хусусиятлари. Қутқарув ва бошқа шошилинч ишларини ташкилий асослари, 
шикастланган ўчоқларда уларни олиб бориш усуллари. Табиий офатлар, 
авария ва ҳалокат оқибатларини бартараф этишда қутқарув ва бошқа 
шошилинч ишларни ташкил этиш ва ўтказиш.    

Ёнғин хавфсизлиги. Ўзбекистон Республикасининг 2009 йил 30 
сентябрдаги “Ёнғин хавфсизлиги тўғрисида”ги қонуннинг мазмун-моҳияти. 

Ёнғин офати, унинг келиб чиқиш сабаблари, омиллари, турлари, ёниш 
фазалари ва уларнинг хусусиятлари. Иқтисодиёт тармоқлари бинолари, 
иншоотлари ва қурилиш материалларининг ёнғинга қарши бардошлилик 
даражалари. Ёнғинга қарши курашиш хизмати. Ёнғинга қарши техник 
воситалар. Ёнғинни ўчириш усуллари ва воситалари, турлари, хусусиятлари 
ва уларга қўйиладиган талаблар. Ёнғин офатида иншоотлардаги фуқароларни 
эвакуация қилиш тартиби, ёнғинга қарши тўсиқлар, хусусиятлари, ёнғин 
даракчилари ва алоқа тизими. Портлаш ҳодисаси, унинг хусусиятлари, унга 
қарши чора-тадбирлар. Портлашнинг салбий таъсирлари. 

  
Лаборатория ишларини ташкил этиш бўйича кўрсатмалар 

 
Намунавий ўқув режада фан бўйича лаборатория ишлари кўзда 

тутилмаган. 

Курс ишини ташкил этиш бўйича услубий кўрсатмалар 

 
Намунавий ўқув режада фан бўйича курс иши режалаштирилмаган. 

 
Мустақил таълимни ташкил этишнинг шакли ва мазмуни  

 
ҲФХ фани бўйича талаба мустақил ишини ташкил этишда талабанинг 

академик ўзлаштириш даражаси ва қобилиятини ҳисобга олган ҳолда 
қуйидаги шакллардан фойдаланиш тавсия этилади: 

• фаннинг айрим мавзуларини ўқув адабиётлари ёрдамида мустақил 
ўзлаштириш, ўқув манбалари билан ишлаш; 

• фандан амалийва семинар машғулотларига тайёргарлик кўриб 
келиш; 

• маълум мавзу бўйича реферат тайёрлаш; 
• презентациялар тайёрлаш; 
• кўргазмали воситалар тайёрлаш; 
• мақола, тезислар тайёрлаш; 
• битирув малакавий иши учун материаллар тўплаш; 
• амалий мазмундаги ностандарт масалаларни ечиш ва ижодий 

ишлаш. 
Тавсия этилаётган мустақил ишларнинг мавзулари 

 
1. ҲФХ муаммоларини ўрганишга катта ҳисса қўшган жаҳон ва 

ватанимиз олимлари. Уларнинг асосий   илмий-амалий  ишлари.  
2. Хавф-хатар турлари.  
3. Хавфсизликни таъминлаш тамойиллари ва услубларини таҳлил 

қилиш. 
4. Ақлий меҳнат гигиенаси 
5. Жисмоний меҳнат фаолиятининг инсон организмига таъсири. 
6. Фавқулодда вазиятларда шикастланишлар ва касб касалликлари.  
7. Инсон антропометрик кўрсаткичларининг фаолият хавфсизлигига 

таъсири.  
8. Фаолият хавфсизлигини  таъминлашда психологик омилларнинг 

аҳамияти.  
9. Ўзбекистон Республикасида ҳаёт фаолияти хавфсизлигини  

таъминлаш бўйича  қабул қилинган қонун ва меъёрий ҳужжатлар тизими.  
10. Ҳаёт фаолияти хавфсизлиги фани бўйича глоссарий тузиш.  
11. Инсоннинг      физиологик    ва     психологик  тавсифларининг 

хавфсизликни таъминлашдаги аҳамияти.  
12. Одам анатомиясининг (антропометрик параметрларининг) 

хавфсизликни таъминлашдаги аҳамияти.  
13. Ҳаёт фаолияти хавфсизлигини таъминлашга оид халқаро тажриба 

ва изланишлар тахлили. 

14. Ҳаёт фаолияти хавфсизлигини таъминлашга оид чет давлатларда 
қабул қилинган қонунлар ва меъёрий ҳужжатлар тахлили.  

15. Қон кетиши ва уни вақтинча тўхтатиш усуллари 
16. Суяк синиши ва уларда биринчи ёрдам кўрсатиш 
17. Юрак-ўпка реанимациясини ўтказиш қоидалари 
18. Давлат ёнғин хавфсизлиги хизмати.  
19. Республика бўйича ёнғинлар содир бўлиши ва уларда кўриладиган 

зарарлар тўғрисида статистик маълумотлар тахлили.  
20. Ёнғиндан ҳимояланишнинг замонавий техник воситалари.  
21. Халқаро терроризм ва террористик ташкилотлар.  
22. Ўзбекистонда бўлиши мумкин бўлган техноген хавфлар уларда 

муҳофаза тадбирлари. 
23.  Ўзбекистонда бўлиши мумкин бўлган табиий хавфлар ва уларда 

муҳофаза тадбирлари. 
24. Кучли таъсир этувчи заҳарли моддалар ва улар билан заҳарланганда 

биринчи ёрдам кўрсатишнинг моҳияти 
25. Ўткир заҳарланишлар ва уларга қарши кураш чора-тадбирлари 
26. Юқори нафас йўллари ўтказувчанлигини тиклаш (Геймлих усули0 
27.   “Аҳолини ва ҳудудларни табиий ҳамда техноген хусусиятли 

фавқулодда вазиятлардан  муҳофаза қилиш тўғрисида”ги қонун бандларини 
ўрганиш.  

28.  “Фуқаро муҳофазаси тўғрисида”ги қонун бандларини ўрганиш.  
29. “Терроризмга қарши кураш тўғрисида”ги қонун бандларини 

ўрганиш. 
30.  “Хавфли ишлаб чиқариш объектларининг саноат хавфсизлиги 

тўғрисида” ги  қонун бандларини ўрганиш.  
31.  “Чиқиндилар тўғрисида” ги қонун бандларини ўрганиш.  
32. Фавқулодда вазиятларда хавфсизликни таъминлаш бўйича қабул 

қилинган давлат стандартлари тизимини ўрганиш. 
33. “Гидротехника иншоотларининг хавфсизлиги тўғрисида” ги қонун 

бандларини ўрганиш.  
34. “Санитария назорати тўғрисида”ги қонун бандларини ўрганиш.  
35. “Фуқаролар соғлиғини сақлаш тўғрисида”ги қонун бандларини 

ўрганиш.  
 

Дастурнинг информацион -услубий таъминоти 
 

Мазкур фанни ўқитиш жараёнида таълимнинг замонавий илғор 
интерфаол усулларидан, ахборот-коммуникация технологиялари, 
презентация(тақдимот), мултимедиа ва электрон-дидактик технологиялардан 
фойдаланилади. Семинар  машғулотларида ақлий хужум, кластер, блиц-
сўров, гуруҳ билан ишлаш, инсерт, тақдимот, кейс стади каби усуллардан 
кенг фойдаланилади. 

 
 



 11

Асосий адабиётлар: 
 

1. Yormatov G‘.YO.  va boshqalar. Hayot faoliyati xavfsizligi. –T.: 
“Aloqachi”, 2009 yil. – 348 b. 

